
Oddagrein

So er ólavsøkan aftur her. Vit 
smoyggja gerandishamin og fegn­
ast um, at tað untist okkum at 
vaksa upp og búgva á hesum oyggj­
um, sum framvegis eru lutfalsliga 
so óspiltar.

Næstu dagarnar fara føroyingar 
og útlendingar í túsunda tali at 
savnast, tá ólavsøkan verður sett 
og í sambandi við skrúðgongu, 
kirkjugongd, kórsang og at tingið 
verður sett og aftur til felagssangin 
á midnátt ólavsøkukvøld.

Hetta verður alt, uttan at løg-
regla og trygdarlið eru eyðsýnd. 
Tað er einastandandi, og í stórari 
andsøgn við alt tað, sum síðstu 
tíðina hevur gingið fyri seg kring 
heimin og á evropeiska megin­
landinum ikki so langt frá okkara 

oyggjum, sum ikki longur eru so 
fjarskotnar.

Í søguni fer 2016 ivaleyst at 
standa sum eitt ógvuliga turbolent 
ár: Orlando, Nice, München, Brexit, 
Turkaland og Trump eru bara brot­
partar av tí, sum tað fer at verða 
hugt afturá.

Tíbetur heldur lívið fram. Vit 
ferðast í egnum landi og uttan­
lands, vit hugdu at EM í fótbólti, 
spenningur er um kappróðurin 
ólavsøkuaftan, og vit gleða okkum 
til um eina stóra viku at fylgja við í 
OL í Brasil og har at taka á við okk­
ara egna Páli Joensen.

Og vit stevna saman at halda 
ólavsøku. Soleiðis hevur tað verið í 
nógv hundrað ár, og soleiðis fer tað 
vónandi framvegis at vera, hóast 

byltingar og broytingar eru stór 
avbjóðing.

Stóri turbolensurin hevur sítt 
árin, og vit spyrja, hvussu tað 
nú fer at verða. Kensla av ment­
anarligum ervi fer kring heimin. 
Flóttafólkakreppan, Donald 
Trump, Brexit og kreppan í Turka­
land bera ampa av ófrættakendum 
tíðarskeiði. Fyri stuttum vísti 
kanning í Fraklandi – hetta var 
undan sorgarleikinum í Nice – at 
73 prosent av fraklendingum rokn­
aðu við, at nýtt terrorálop fór at 
bera við sær, at fólkið fór at taka 
hevndina í egnar hendur.

Tað er ein katastrofa, um mynd­
ugleikarnir missa takið. Hetta er í 
landinum, har evropeiska vøggan 
hjá nýmótans fólkaræðinum stóð, 

og haðani so nógvur íblástur er 
komin til okkara. Vit eru partur av 
alheimssamfelagnum, og sorgar­
leikirnir aðra staðni eru partur av 
okkara gerandisdegi, og sjálvandi 
verður okkara hugburður ávirk­
aður av tí, sum gongur fyri seg so 

at siga í grannalagnum. Hetta er ein 
avbjóðing.

Vit fegnast um frælsi og javna 
og samhaldsfesti, sum eru nógv 
størri enn mest sum alla aðra 
staðni. Tað hava vit alla orsøk til, og 
í hesum døgum hava vit alla orsøk 
at fegnast um, at tað framvegis ber 
til hjá okkara tjóð nú at spenna frá 
og halda tjóðarhátíðina – uttan 
ógvuslig trygdartiltøk. 

Gævi at tað ongantíð – hóast 
margfaldar avbjóðingar – fer at 
kennast sum avbjóðing at savna 
føroyingar á ólavsøku!

Halda ólavsøku uttan eyðsýnd 
trygdarlið og løgreglu

Mikudagsblaðið verður borið ókeypis til hvørt húsarhald í Føroyum!

Dagsins Sosialur, sum verður 
borin í hvørt hús í landinum, 
er tann seinasta útgávan av 
Sosialinum hesa vikuna.

Vanliga kemur Viku­
skiftisSosialurin á gøtuna 
hóskvøld, men hesa vikuna 
er umstøðurnar ikki, sum tær 
plaga. Hósdagin og fríggja­
dagin halda føroyingar ólav­
søku, og tí verður eingin 
Sosialur framleiddur til viku­
skiftið. 

Næsta útgávan av Sosial-
inum verður mánadagin 1. 
august, tá ið tað ber til at 
lesa um ymiskt á ólavsøku, 
ítróttin um vikuskiftið og 
annað. 

Vikublaðið kemur sum 

vant út mánadagin, og í 
Vikublaðnum verður serligt 
Summar Festival blað. Í ser­
blaðnum ber til at síggja 
skránna fyri Summar Festi­
valin og lesa um bólkar, sang-
arar og annað. 

Á tíðindasíðuni in.fo verð­
ur tíðindaflutningurin sum 
vant alla ólavsøku og um 
vikuskiftið, og har ber til at 
fylgja við tí, sum hendir á 
ólavsøku og føroyska sam­
felagnum annars. 

Rás2 sendir hósdagin og 
fríggjadagin frá ólavsøku, 
og fríggjakvøldið er stóra 
ólavsøkutiltakið hjá Rás2 í 
Vágsbotni – tá sendir Rás2 
eisini beinleiðis.

Eingin Sosialur 
um vikuskiftið

Lúsin 
minkandi 
vandi

Orrustan í Bretlandi í kjalar vørr i­
num á fólka atkvøðuni um at loysa 
frá ES hósdagin er gott dømi um 
vánalig politisk avrik.

Úrslitið vísir eisini, at ein fólka­
at kvøða ikki er at spæla við hjá pol­
it ik ar um, sum einki meina við tað 
kortini.

Tað var undan seinasta tjóð ar­
tings vali í Bretlandi í fjør, at Dav id 
Cameron, forsætisráðharri, lov aði 
eina fólkaatkvøðu um ES spurn­
ing in. Orsøkin til tess var, at UKIP, 
flokk urin, sum virkar fyri at fáa 
Bret land úr ES, tyktist hava vind í 
seglu num. Fyri at vinna atkvøður 
aft ur til Konservativa flokkin, lov­
aði Cameron fólkaatkvøðuna.

Vit kunnu siga, at David Cam e r­
on soleiðis hevur offrað bæði sína 
per són ligu politisku yrkisleið og 
kanska eisini sameinda kongaríkið 
Bret  land við síni hálvhjartaðu 
støðu.

Ivaleyst væntaði David Camer­
on at vinna fólkaatkvøðuna, og at 
fólk ið fór at velja ES til heldur enn 
frá. Tað sama hevur Labour leiðsl­
an ivaleyst hildið.

Men hóast leiðslan í Kon ser v a­
tiva flokkinum, leiðslan í Labour, 
leið andi vinnulívsfólk og nógv onn­
ur úr elituni mæltu fólkinum til at 
varð veita bretska ES limaskapin, 
so hjálpti einki, tí fólkið valdi tað 
øv ugta.

Tað er týðuligt, at fólkið ikki 
hevur lurtað eftir politikarunum 
– helst tí at fólkið troyttast av 
politikarum. Og tá so er, so hava 
politikararnir mist trúvirði.

Sjálvandi er tað eitt misálit á 
forsætismálaráðharran, at hann 
tapir eina fólkaatkvøðu, tí var einki 
annað væntandi, enn at hann fór at 
leggja frá sær.

Timburmenninir hjá í Labour 
snúgva seg eisini um hjálvhjartaða 
inn sats in hjá Jeremy Corbyn, 
floks for manni, sum eins og David 
Cameron ikki hevur tikið fólka at­
kvøð una í nóg stórum álvara.

Men fólkið hevur talað, og fólkið 
vil, at Bretland skal úr ES. Tað 

er sjálvsagt ein avgerð, sum skal 
virðast. Tá fólkið verður spurt, so 
skal svarið sjálvandi viðrast. Men 
í hesum føri, so hava leiðandi 

politikararnir ætlað, at svarið 
skuldi vera tað øvugta.

Vit kunnu hava ymsar meiningar 
um bretska ES limaskapin. Men 
lærdómurin má vera, at skulu vit 
hava fólkaatkvøður, so skal tær 
fyrireikast væl og virðiliga. Størst­
an týdning hevur tað tó, at politiska 
skip anin tekur fólkaatkvøðuna í 
álv ara, tí svarið skal altíð virðast.

Høvuðsmaðurin í Bretlandi hev­
ur tó stungið halan millum beini, tí 
úrs lit ið ikki hóvaði honum.

TimburmEnn í brETLandi

Tað vóru fleiri túsund fólk 
í Vágs botni í sunnunáttina 
í sambandi við tón leika til­
tak ið Voxbotn. Men tað var 
ser liga ein maður, sum vakti  
ans.

Tað vóru fleiri, sum hildu 
tað vera stuttligt at fara 
upp á húsatekjur í mið­
býnum fyri at síggja bet ur 
og sostatt sótu fólk uppi á 
tekjuni á Sirkus, og á Ting­
hús u num høvdu tveir mans 
eisini klintrað upp á tak ið 
eftir byggipallinum, sum 

stendur upp eftir húsi num 
í sambandi við um væl ing ar­
ar beið i.

Men so var tað eisini 
hann, sum var farin heilt upp 
á tak ið á Hotel Tórshavn. 
Hann var farin upp ígjøgnum 
brand trappuna, heilt upp á 
tak ið og har setti hann seg 
púra skilaleyst á kantin við 
bein inum dinglandi útav fyri 
at síggja betur.  

Løgreglan sigur, at vakt­
ar hald ið á Voxbotni var væl 
skip að, og tey fingu hann 

nið ur aftur, áðrenn skaði 
hendi. Men var hann á halds­
in, so at hann fór útav, hevði 
hann ikki borið boð í bý, tí 
tað eru fimm hæddir niður 
í veg in.

Fleiri fangaði tankaleysa 
mann in í myndatólinum, 
áðr enn hann fekst nið ur­
av aft ur, og her er ein mynd 
av honum, har hann situr 
á kantinum, við beinunum 
útav.

Hesin heldur at lívið 
er at spæla við

Cameron fekk ikki tað 
svarið, hann ætlaði – og rýmir

Í summar verður gamla 
san a toriið í Hoydølum 
karm ur um eina pop­up 
mat stovu. Leif Sørensen er 
heil in handan eina matskrá 
við fimm føroyskum rætt­
um í nýggjum, lekrum 
hami. Toskurin skal ikki 
long ur langtíðarbaða í kók­
andi vatni, laksurin verð ur 
klæddur í grønt, og ræsti 
fiskurin verður end ur fødd­
ur í einari risotto.

Insanetorium verður 
eitt stað, har tað skal vera 
stutt ligt, lekkurt og ódýrt 
at eta góðan føroyskan mat. 
Karm arnir verða óformligir 
og hugn a ligir, og maturin 
ein falt borðreiddur. Aft ur­
við matinum kann ein vín­ 
ella djússkrá veljast afturat.

Matstovan verður op in 
ávísir dagar í tíð ar skeið­
num 30. juni – 6. august.

Leif Sørensen 
poppar upp

Í summmar fer Leif Sørensen, kokkur, at hava eina sonevnda 
»pop up« matstovu á gamla sanatoriinum í Hoydølum


